
ᑐᓂᔭᐅᔪᑦ ᐅᕗᖓ 
ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ 

ᑎᓯᐱᕆ 2020 
 

ᐆᒧᖓ 
 

ᑐᑭᓯᒋᐊᕈᑏᑦ: X ᐃᓱᒪᓕᐅᓂᕐᒧᑦ: 
 
ᐱᔾᔪᑎᖓ:  ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ − ᐊᐅᓇᓂᖏᓐᓄᑦ ᑐᑭᓯᒋᐊᕈᑏᑦ 

 
ᑐᑭᓯᒋᐊᕈᑏᑦ: 

 
ᐅᑭᐅᑕᖅᑐᖅ: 

• ᐱᖓᓲᔪᑦ ᐊᔾᔨᒌᖏᑦᑐᑦ ᐊᕕᑦᑐᖅᓯᒪᔪᑦ ᐅᑭᐅᑕᖅᑐᒨᖅᓯᐊᖅᓯᒪᔪᑦ: ᐃᖃᓗᓕᕆᓂᕐᒧᑦ ᐊᐅᓚᑦᑎᓂᕐᒧᑦ, 
ᐃᒪᕐᒧᑦ ᐸᕐᓇᐃᓂᕐᒧᑦ ᐊᒻᒪ ᓴᐳᒻᒥᑦᑎᓂᕐᒧᑦ, ᐅᑭᐅᑕᖅᑐᒥ ᐊᐅᓚᓂᖏᑦ. ᐱᓕᕆᐊᓕᒫᑦ 
ᐊᖏᓪᓕᒋᐊᕐᓂᖃᕈᒪᔪᑦ ᐃᖅᑲᓇᐃᔭᖅᑎᖃᓂᕐᒥᑦ ᐃᓗᐊᓂ ᓄᑖᒧᑦ ᐊᕕᑦᑐᖅᓯᒪᔪᒧᑦ. 

• ᐃᖃᓗᓕᕆᓂᕐᒧᑦ ᐊᐅᓚᑦᑎᓂᖅ – ᐋᓕᓴᓐ ᒪᒃᐲ (ᐊᕕᑦᑐᖅᓯᒪᔪᒧᑦ ᑐᑭᒧᐊᖅᑎᑦᑎᔨᐅᑲᐃᓐᓇᖅᑐᖅ):  
o ᐃᖃᓗᓕᕆᓂᕐᒧᑦ ᐊᐅᓚᑦᑎᓂᖅ (FM) ᐱᓕᕆᐊᖅ ᓴᖅᑭᑎᑦᑎᔪᖅ ᐊᒻᒪ ᐊᑐᓕᖅᑎᑎᓪᓗᓂ 

ᓄᖑᓴᐃᖏᑦᑐᓂᑦ ᐸᕐᓇᐅᑎᓂᑦ, ᐊᑐᐊᒐᕐᓂᑦ, ᐊᒻᒪ ᐱᓕᕆᐊᓂᑦ ᓄᖑᓴᐃᖏᑦᑐᓂᑦ ᐊᐅᓚᑦᑎᓗᑎ 
ᐃᖃᓗᓕᕆᓂᐅᔪᓂᑦ. ᐃᖃᓗᓕᕆᓂᕐᒧᑦ ᐊᐅᓚᑦᑎᓂᖅ ᑖᒃᑯᓂᖓ ᐃᖅᑲᓇᐃᔮᖃᖃᑦᑕᖅᑐᑦ 
ᐱᖃᑕᐅᑎᑕᐅᓪᓗᑎ ᐱᔪᓐᓇᐅᑎᖃᖅᑐᑦ−ᑎᒍᒥᐊᖅᑎᐅᖃᑕᐅᔪᑦ, ᐃᖃᓗᓕᕆᓂᕐᒧᑦ 
ᑎᒍᒥᐊᖅᑎᐅᖃᑕᐅᔪᑦ, ᐳᕌᕕᓐᓯᓂᑦ/ᐅᑭᐅᑕᖅᑐᒥ ᐊᕕᑦᑐᖅᓯᒪᔪᓂᑦ, ᐊᒻᒪ ᓄᓇᖃᖅᑳᖅᓯᒪᔪᑦ 
ᑎᒥᐅᔪᑦ, ᐃᓗᐊᓂᓴᓇᓯᒪᓂᖓᓄ ᒪᓕᒐᖅᑎᒎᖅᑐᓂᑦ ᓄᓇᑖᕈᑎᓄᑦ ᐊᖏᕈᑎᓂᑦ. 

o ᐱᖃᓯᐅᔾᔨᔪᑦ ᐃᖅᑲᓇᐃᔭᖅᑎᐅᓚᐅᖅᑐᑦ ᐃᖃᓗᓕᕆᓂᕐᒧᑦ ᐊᐅᓚᑦᑎᓂᕐᒧᑦ−ᐅᑭᐅᑕᖅᑐᒥ 
ᐊᐅᓚᓂᖏᓐᓄᑦ ᐊᒻᒪ ᓄᓇᒦᖔᖅᑐᓂᑦ ᐊᐅᓚᑦᑎᓂᕐᒧᑦ ᐃᖅᑲᓇᐃᔭᖅᑎᓂᑦ ᕗᐃᓂᐸᐃᒡᒥ. 

• ᐅᑭᐅᑕᖅᑐᒥ ᐊᐅᓚᓂᖏᑦ – ᑭᐊᕙᓐ ᐱᐅᓪ (ᑐᑭᒧᐊᖅᑎᑦᑎᔨᐅᑲᐃᓐᓇᖅᑐᖅ):  
o ᐅᑭᐅᑕᖅᑐᒥ ᐊᐅᓚᓂᖏᑦ ᐱᓕᕆᐊᖅ ᐊᑐᓕᖅᑎᑦᑎᔪᑦ ᐅᑭᐅᑕᖅᑐᒥ ᐊᕕᑦᑐᖅᓯᒪᔪᒧᑦ ᐊᒻᒪ 

ᑲᓇᑕᒥ ᐊᑐᐊᒐᕐᓂᑦ, ᐸᕐᓇᐅᑏᑦ, ᐊᒻᒪ ᐱᓕᕆᔭᐅᔪᑦ ᓄᓇᑦᓯᐊᒥ ᐊᒻᒪ ᓄᓇᕗᒻᒥ.  
o ᑖᓐᓇ ᐱᖃᓯᐅᔾᔨᔪᖅ ᓄᓇᓕᒻᒥᑦ ᐱᖃᑕᐅᑎᑦᑎᓂᕐᒧᑦ ᐊᐅᓚᑦᑎᔩᑦ (ᐱᓕᕆᖃᑎᒋᔭᐅᔪᑦ ᑲᓇᑕᒥ 

ᓯᑯᓯᐅᑎᒃᑯᑦ), ᐋᖅᑭᑦᑕᐅᓂᖏᓐᓄᑦ ᐊᐅᓚᑦᑎᔩᑦ, ᓄᓇᖃᖅᑳᖅᓯᒪᔪᓄᑦ ᐃᒪᕐᒦᖔᖅᑐᓂᑦ ᐊᒻᒪ 
ᐃᒪᕐᓂᑦ ᐊᐅᓚᑦᑎᓂᕐᒧᑦ ᐱᓕᕆᐊᒥᑦ/ᓄᓇᖃᖅ ᑳᖅᓯᒪᔪᑦ ᐃᖃᓗᓕᕆᓂᕐᒧᑦ ᐸᕐᓇᐅᑦ, 
ᐅᑭᐅᑕᖅᑐᒧᑦ ᐊᑐᐊᒐᖅ ᐊᒻᒪ ᐱᖃᑕᐅᑎᑦᑎᓂᕐᒧᑦ, ᓄᓇᖃᖅᑳᖅᓯᒪᔪᑦ ᖃᐅᔨᒪᔭᑐᖃᖏᓐᓂ 
ᐊᐅᓚᑦᑎᔨ, ᐊᒻᒪ ᐃᖅᑲᓇᐃᔭᖅᑐᓕᕆᓂᕐᒧᑦ ᐊᐅᓚᑦᑎᔨ.  

• ᐃᒪᕐᒥ ᐸᕐᓇᐃᓂᕐᒧᑦ ᐊᒻᒪ ᓴᐳᒻᒥᑦᑎᓂᕐᒧᑦ – ᑎᐊᐱ ᒥᖕ (ᐊᕕᑦᑐᖅᓯᒪᔪᒧᑦ ᑐᑭᒧᐊᖅᑎᑦᑎᔨᐅᑲᐃᓐᓇᖅᑐᖅ):  
o ᐃᒪᕐᒥ ᐸᕐᓇᐃᓂᕐᒧᑦ ᐊᒻᒪ ᓴᐳᒻᒥᑦᑎᓂᕐᒧᑦ (MPC) ᐱᓕᕆᐊᖅ ᓴᐳᒻᒥᑦᑎᔪᑦ ᐃᒪᕐᓂᑦ ᐃᒪᕐᓂᑦ 

ᓴᐳᒻᒥᔭᐅᓂᖏᓐᓄᑦ ᑐᕌᖅᑕᐅᔪᓂᑦ, ᐆᒪᔪ ᐊᕕᑦᑐᖅᓯᒪᔪᒥᑦ ᐊᒻᒪ ᓴᐳᒻᒥᔭᐅᔪᑦ ᓇᒦᓐᓂᖏᑦ, 
ᑲᑎᓐᖓᖃᑦᑕᐅᑎᔪᓄᑦ ᐸᕐᓇᐃᓂᖅ, ᐊᒻᒪ ᐃᒪᕐᓂᑦ ᐊᐅᓚᑦᑎᓂᕐᒥᑦ. 

o ᐃᖅᑲᓇᐃᔮᖑᔪᑦ ᓴᓇᓯᒪᓂᖏᑦ ᑕᐃᒪᐃᓕᖓᐃᓐᓇᖅᑐᑦ ᐊᑖᓂ ᕿᑎᐊᓄᑦ ᐊᒻᒪ ᐅᑭᐅᑕᖅᑐᒧᑦ 
ᓴᓇᓯᒪᓂᖓ. 

 
ᐃᒪᕐᒥᐅᑕᐃᑦ ᐆᒪᔪᐃᑦ: 
1) ᑑ ᒑᓖᑦ: 

• ᐊᑕᖏᖅᑐᑎᑦ 2020/21 ᑑᒑᓕᓐᓄᑦ ᓂᕕᖓᑖᑦ (ᐱᖃᓯᐅᑎᓪᓗᑎ ᓅᑦᑕᐅᓯᒪᔪᑦ ᐊᕐᕌᒍᒧᑦ ᓂᕕᖓᑖᑦ) ᐊᒻᒪ 
ᑐᑭᓯᒋᐊᕈᑏᑦ ᑐᓂᐅᖅᑲᖅᑕᐅᓯᒪᔪᑦ ᐆᒪᔪᕋᓱᖃᑦᑕᖅᑐᓕᒫᓄᑦ ᓄᓇᓕᓐᓄᑦ ᐱᓕᕆᖃᑎᖃᖅᑐᑎᑦ 
ᐊᕕᑦᑐᖅᓯᒪᔪᒧᑦ ᐆᒪᔪᓕᕆᔩᑦ ᑲᑐᔾᔨᖃᑎᒌᖏᑦ (RWOs). 

• ᐃᒪᕐᒥᐅᑕᓕᕆᔨᒃᑯᑦ ᐱᓯᒪᖏᑦᑐᑦ ᐊᒥᓱᓂᑦ ᐅᓂᒃᑳᓂᑦ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᓐᓂᑦ 
(HTOs) 2020/21 ᐆᒪᔪᕋᓱᐊᕐᓇᒥ ᐊᒥᓲᓂᖏᓐᓄᑦ. HTO ᐃᑲᔪᕐᓂᖓ ᐊᒻᒪ 
ᑐᓴᖅᑎᑦᑎᖃᑦᑕᕐᓂᖓ ᐱᒻᒪᕆᐅᔪᖅ ᐊᐅᓚᓂᖃᑦᑎᐊᖅᑐᒥᑦ ᐊᐅᓚᑦᑎᖃᑎᒌᓪᓗᓂ 
ᑐᒑᓕᓐᓂᑦ.  

• DFO ᐃᖃᓗᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᑮᓇᐅᔭᑲᖅᑎᑦᑎᓚᐅᖅᑐᑦ ᐅᑯᓄᖓ ᑭᕙᓪᓕᕐᒥ 
ᐆᒪᔪᓕᕆᔩᑦ ᑲᑎᒪᔨᖏᑦ ᐊᒻᒪ ᕿᑭᖅᑖᓗᒻᒥ ᐆᒪᔪᓕᕆᔩᑦ ᑲᑎᒪᔨᖏᑦ ᑐᓂᔭᐅᓂᐊᕐᓗᑎ 
2020 ᐊᕐᕌᒍᑕᒫᑦ ᑲᑎᒪᕕᒡᔪᐊᕐᓂᖏᓐᓄᑦ (AGM) ᐊᑐᐃᓐᓇᐅᔪᓂᑦ ᑐᑭᓯᒋᐊᕈᑎᓂᑦ 
2020/21 ᑑᒑᓕᓐᓂᑦ ᕿᓚᓗᒐᕋᓱᓐᓇᒧᑦ ᐊᒻᒪ ᐅᖃᐅᓯᖃᓗᑎ ᐸᕐᓇᐅᐃᓂᕐᒧᑦ 
2021/22. ᕿᑎᕐᒥᐅᑦ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ (KRWB) ᐃᓱᒪᓕᐅᓚᐅᖅᑐᑦ ᐊᕐᕌᒍᑕᒫᑦ 
ᑲᑎᒪᕕᔾᔪᐊᑎᑦᑎᓂᖃᖏᓪᓗᑎ 2020-ᒥᑦ, ᐱᔾᔪᑕᐅᓪᓗᓂ ᓄᕙᒡᔪᐊᕐᓇᖅ-19 
ᐃᓱᒫᓘᑕᐅᔪᑦ.  

 
2) ᐊᐃᕖᑦ: 

• ᑲᑎᑦᑐᒋᑦ ᑐᓴᖅᑎᑦᑎᒍᑕᐅᓯᒪᔪᑦ ᓄᓇᖅᑕᐅᔪᑦ ᐃᓗᐊᓂ ᓄᓇᕗᑦ ᓇᔪᖅᑕᖓᓂ 2019/20 ᐊᕐᕌᒍᒧ 
ᐅᓇᐅᓚᐅᖅᑐᖅ 213, 198 ᐊᐃᕝᕙᑕᐅᓪᓗᑎ ᓂᕿᔅᓴᓄᑦ ᐱᔾᔪᑕᐅᓪᓗᑎ ᐊᒻᒪ ᐊᒥᐊᒃᑯᖏᑦ 15 
ᐊᐃᕝᕙᑕᐅᓪᓗᑎ ᐊᐃᕝᕙᒐᓱᑐᐃᓐᓇᓂᕐᒧᑦ. ᑭᓯᐊᓂᓕ, ᐊᒥᓱᒐᓚᐃᑦ ᓄᓇᓖᑦ ᑐᓴᖅᑎᑦᑎᓯᒪᖏᑦᑐᑦ 
ᓂᕿᔅᓴᓄᑦ ᐊᐃᕝᕙᑦᑐᒥᓂᐅᓂᖏᓐᓄᑦ ᐊᒻᒪ ᐃᒪᕐᒥᐅᑕᓕᕆᔨᒃᑯᑦ ᖃᐅᔨᒋᐊᖃᑦᑕᖅᑐᑦ 
ᖃᓄᐃᓕᖓᓕᕐᓂᖏᓐᓄᑦ 15 ᐊᐃᕝᕙᒐᓱᑐᐃᓐᓇᓂᕐᒧᑦ ᓚᐃᓴᓐᓯᖃᖅᑐᑦ ᐊᐃᕝᕙᒐᓱᑐᐃᓐᓇᓂᕐᒧᑦ, 
ᐆᒪᔪᕐᓂᐊᑎᒃᑯᑦ ᐃᑲᔪᕐᓂᖏᑦ ᐊᒻᒪ ᑐᓴᖅᑎᑦᑎᖃᑦᑕᕐᓂᖅ, ᐊᒻᒪᑦᑕᐅᖅ ᐊᐃᕝᕙᒐᓱᑐᐃᓐᓇᓂᕐᒧᑦ 
ᐊᐅᓪᓚᕈᔾᔨᔩᑦ, ᐱᒻᒪᕆᐅᔪᖅ ᐊᐅᓚᓂᖃᑦᑎᐊᖅᑐᒥᑦ ᐊᐅᓚᑦᑎᖃᑎᒌᓪᓗᓂ ᐊᐃᕕᕐᓂᑦ. 

• ᓄᓇᓕᒻᒧᑦ ᐊᐅᓚᑕᐅᔪᑦ ᐆᒪᔪᖅᑕᐅᔪᓂᑦ ᖃᐅᔨᓴᖃᑦᑕᓂᕐᒧᑦ ᐱᓕᕆᐊᑦ ᐊᐃᕕᕐᓗᑦ 
ᑲᔪᓯᕙᓪᓕᐊᔪᑦ ᓄᓇᓕᓐᓂᑦ ᓴᓂᕋᔭᒃ ᐊᒻᒪ ᓴᓪᓖᑦ. ᐱᓕᕆᐊᖅ ᐱᖓᔪᖓᓃᓕᖅᑐᖅ 
ᐊᕐᕌᒍᓂᑦ ᓴᓂᕋᔭᒻᒥᑦ ᐃᓚᐅᖃᑕᐅᓪᓗᑎ ᓄᓇᓕᒻᒥ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ, 
ᐊᒻᒪ ᓄᓇᓕᒻᒥ ᐊᐅᓚᑦᑎᔨ ᐃᖅᑲᓇᐃᔭᖅᑎᑕᐅᓚᐅᖅᑐᖅ 2020 ᐊᐃᕝᕙᒐᓱᓐᓇᒥ. ᐊᐃᕖᑦ 
ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ ᓴᓪᓕᓂᑦ ᐃᓚᒋᔭᐅᖃᑕᐅᔪᑦ ᐊᑐᓕᖅᑎᑕᐅᓂᖓᓄᑦ 
ᐱᓕᕆᐊᖅ ᑭᓯᐊᓂ ᓄᓇᓕᒻᒥ ᐊᐅᓚᑦᑎᔨ ᐃᖅᑲᓇᐃᔮᔅᓴᖅ ᓱᓕ ᐃᓐᓄᑦᑕᐅᓯᒪᖏᑦᑐᖅ 
ᐆᒪᔪᕐᓂᐊᑎᒃᑯᑦ ᓇᓂᓯᔪᓐᓇᓚᐅᖏᒻᒪᑕ ᐱᔪᒪᓂᖃᖅᑐᒥᑦ. 

• ᐱᔾᔪᑎᒋᓪᓗᒍ ᓄᕙᒡᔪᐊᕐᓇᖅ-19, ᐃᓄᑦᑎᒍᑦ ᑲᑎᒪᓂᕐᒥᑦ ᐸᕐᓇᐃᓯᒪᖏᑦᑐᑦ ᒫᓐᓇᐅᔪᒥᑦ ᑭᓯᐊᓂ ᓄᓇᕗᒻᒥ 
ᐊᐃᕕᓕᕆᔩᑦ ᑲᑎᒪᓛᖅᑐᑦ ᓅᕕᐱᕆ ᐅᖄᓚᐅᑎᒃᑯᑦ. 

• ᒥᓂᔅᑕ ᐃᒪᕐᒥᐅᑕᓕᕆᔨᒃᑯᓐᓂᑦ ᐊᖏᖅᓯᓚᐅᖅᑐᖅ ᑲᑎᑦᑐᒋᑦ 78 ᐊᐃᕕᕐᓄᑦ 
ᐊᐃᕝᕙᒐᓱᑐᐃᓐᓇᓂᕐᒧᑦ 2020−ᒧᑦ. ᐊᒥᓱᒐᓚᐃᑦ ᐊᐅᓪᓚᕈᔾᔨᔩᑦ ᖃᐅᔨᑎᑦᑎᓚᐅᖅᑐᑦ 
ᐃᒪᕐᒥᐅᑕᓕᕆᔨᒃᑯᓐᓂᑦ ᐊᐃᕝᕙᒐᓱᑐᐃᓐᓇᖅᑐᖃᔾᔮᓇᑎ 2020 ᐱᔾᔪᑎᒋᓪᓗᒍ 
ᓄᕙᒡᔪᐊᕐᓇᖅ-19 ᐋᓐᓂᐊᕐᓇᖅ. ᒫᓐᓇᐅᔪᒥᑦ, ᐊᐃᕝᕙᒐᓱᑐᐃᓐᓇᓂᕐᒧᑦ ᓚᐃᓴᓐᓯᓂᑦ 
ᑐᓂᓯᓯᒪᖏᑦᑐᑦ ᐃᒪᕐᒥᐅᑕᓕᕆᔨᒃᑯᑦ 2020 ᐊᐃᕝᕙᒐᓱᓐᓇᒧᑦ.  

 
3) ᕿᓚᓗᒐᐃᑦ: 

• ᑲᑎᑦᑐᒋᑦ ᑐᓴᖅᑎᑦᑎᒍᑕᐅᓯᒪᔪᑦ ᓄᓇᖅᑕᐅᔪᑦ ᕿᓚᓗᒐᐃᑦ ᐃᓗᐊᓂ ᓄᓇᕗᑦ ᓇᔪᖅᑕᖓᓂ 
2019/20 ᐊᕐᕌᒍᒧ ᐅᓇᐅᓚᐅᖅᑐᖅ 430. 

• ᐃᒪᕐᒥᐅᑕᓕᕆᔨᒃᑯᑦ ᐱᓚᓯᒪᖏᑦᑐᑦ ᐊᒥᓱᓂᑦ ᐅᓂᒃᑳᓂᑦ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᓐᓂᑦ 2020/21 
ᕿᓚᓗᒐᖅᑕᐅᔪᓂᑦ ᐊᒥᓲᓂᖏᓐᓄᑦ. HTO ᐃᑲᔪᕐᓂᖓ ᐊᒻᒪ ᑐᓴᖅᑎᑦᑎᖃᑦᑕᕐᓂᖓ ᐱᒻᒪᕆᐅᔪᖅ 
ᐊᐅᓚᓂᖃᑦᑎᐊᖅᑐᒥᑦ ᐊᐅᓚᑦᑎᖃᑎᒌᓪᓗᓂ ᕿᓚᓗᒐᕐᓂᑦ.  

• ᐸᓐᓂᖅᑑᑉ ᐃᑭᖓᓂ ᕿᓚᓗᒐᓕᕆᔩᑦ ᑲᑎᒪᒋᐊᖃᓚᐅᖅᑐᑦ ᒪᐃ 2020 ᑭᓯᐊᓂ ᐱᔾᔪᑎᒋᓪᓗᒍ 
ᓄᕙᒡᔪᐊᕐᓇᑦ−19 ᑖᓐᓇ ᑲᑎᒪᓂᐅᔪᖅ ᓄᖅᑲᖅᑎᑕᐅᓚᐅᖅᑐᖅ. ᕿᓚᓗᒐᓕᕆᔩᑦ ᑲᑎᒪᓯᒪᔪᑦ ᐅᖄᓚᐅᑎᒃᑯᑦ 
ᓯᑎᐱᕆᒥ ᐊᒻᒪ ᐅᑦᑑᐱᕆ, 2020 ᑐᑭᓯᒋᐊᕈᑎᖃᖅᑎᑎᓪᓗᑎ ᐊᐅᓚᑦᑎᖃᑎᒌᓂᕐᒧᑦ ᐱᓕᕆᖃᑎᖏᓐᓂᑦ  

ᐊᒻᒪ ᑲᔪᓯᑎᓪᓗᒍ ᐅᖃᖃᑎᒌᓐᓂᐅᔪᑦ ᓄᖑᓴᐃᖏᓂᕐᒧᑦ ᐊᐅᓚᑦᑎᖃᑎᒌᓐᓂᕐᒧᑦ ᑕᕝᕙᓂ ᐃᖃᓗᓕᕆᓂᕐᒥᑦ. 
ᑭᖑᓪᓕᕐᒥ ᑲᑎᒪᓂᐅᓛᖅᑐᖅ ᑎᓯᐱᕆ.  

 
4) ᐊᕐᕖᑦ 

• DFO ᑐᓂᓯᓚᐅᖅᑐᑦ ᐃᒪᕐᒥᐅᑕᓂᑦ ᐆᒪᔪᓄᑦ ᓚᐃᓴᓐᓯᓂᑦ ᓴᓪᓕᓗᑦᒃ ᔪᓚᐃ 10 ᐊᒻᒪ ᓴᓂᕋᔭᒃ ᔪᓚᐃ 
24, 2020 ᐊᕐᕕᒐᓱᐊᓂᕐᒧᑦ. ᓴᓂᕋᔭᒃ ᐊᕐᕕᓐᓂᖃᑦᑎᐊᓚᐅᖅᑐᑦ ᐋᒡᒌᓯ 1 ᐊᒻᒪ ᑐᓂᓯᓯᒪᓪᓗᑎ 
ᐊᕐᕕᓂᕐᒧᑦ ᑐᑭᓯᒋᐊᕈᑎᓂᑦ ᐊᒻᒪ ᖃᐅᔨᓴᕋᔅᓴᓂᑦ ᐃᒪᕐᒥᐅᑕᓕᕆᔨᒃᑯᓐᓄᑦ. ᐊᕐᕖᑦ ᐆᒪᔪᕐᓂᐊᑎᒃᑯᑦ 
ᑲᑐᔾᔨᖃᑎᒌᖏᑦ ᖃᐅᔨᑎᑦᑎᓚᐅᖅᑐᑦ ᐃᒪᕐᒥᐅᑕᓕᕆᔨᒃᑯᓐᓂᑦ ᐅᑦᑑᐱᕆ 29 ᑖᒃᑯᐊ ᓴᓪᓖᑦ 2020−ᒧᑦ 
ᐊᕐᕕᒐᓱᓐᓂᕐᒧᑦ ᐊᕐᕕᓐᓂᖃᓚᐅᖏᑦᑐᑦ. 

• ᐃᒪᕐᒥᐅᑕᓕᕆᔨᒃᑯᑦ ᐅᖃᐅᔾᔭᐅᒋᐊᖅᓯᒪᔪᑦ ᐊᕐᕕᒐᓱᑦᑐᑦ ᓄᓇᓖᑦ 2021 ᐊᕐᕕᒐᓱᓐᓂᕐᒧᑦ ᑭᕙᓪᓕᕐᒥ 
ᐅᑯᐊᖑᓂᐊᖅᑐᑦ ᓴᓪᓖᑦ ᐊᒻᒪ ᖃᒪᓂᑦᑐᐊᖅ. 

• ᒫᓐᓇᐅᔪᒥᑦ, ᐃᓄᑦᑎᒍᑦ ᑲᑎᒪᓂᕐᒥᑦ ᑲᑎᒪᒍᓐᓇᖅᓯᒪᖏᑦᑐᑦ ᐱᔪᑎᒋᓪᓗᒍ ᓄᕙᒡᔪᐊᕐᓇᖅ−19 
ᐋᓐᓂᐊᓇᕐᒧᑦ ᑭᓪᓕᖃᖅᑎᑕᐅᓂᖏᓐᓄᑦ. ᐃᑲᔪᓱᖅᑕᐅᒍᓂ ᐊᐅᓚᑦᑎᖃᑎᒌᑦᑐᓂᑦ ᐱᓕᕆᖃᑎᖏᓐᓂ, 
ᐃᒪᕐᒥᐅᑕᓕᕆᔨᒃᑯᑦ ᐊᑐᕈᒪᓂᐊᖅᑐᑦ ᖃᕋᓴᐅᔭᒃᑯᑦ ᐊᑐᖅᑕᐅᔪᓂᑦ ᑲᔪᓯᑎᓪᓗᒍ ᐊᕐᕕᓕᕆᔩᑦ ᑲᑎᒪᓂᖏᑦ 
ᑲᔪᓯᑎᓪᓗᒋᑦ ᐱᕙᓪᓕᐊᑎᑕᐅᓂᖓᓄᑦ ᐊᕐᐃᓚᓕᐅᓪᔭᐅᓂᖏᓐᓄᑦ ᐃᖃᓗᓕᕆᓂᕐᒧᑦ ᐊᐅᓚᑦᑎᓂᕐᒧᑦ 
ᐸᕐᓇᐅᒻᒧᑦ ᐊᒻᒪ ᓄᓇᓕᓐᓂᑦ ᑐᓴᕐᕕᖃᕐᓗᑎ ᐅᖃᐅᓯᔅᓴᖏᓐᓂᑦ. 

 
5) ᐆᒪᔪᖅᑕᐅᔪᓂᑦ ᑐᓴᖅᑎᑦᑎᖃᑦᑕᕐᓂᖅ: 

• ᐃᖃᓗᓐᓂ DFO ᐊᓪᓚᕕᖓ ᐃᖅᑲᓇᐃᔭᖅᑏᑦ ᖃᐅᔨᒋᐊᕐᕕᐅᓯᒪᔪᑦ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᓄᑦ, 
ᑐᔅᓯᕋᖅᑐᑎᑦ ᕿᑎᐊᓂ ᐆᒪᔪᕋᓱᓐᓇᒥ ᑐᑭᓯᒋᐊᕈᑎᓂᑦ ᕿᓚᓗᒐᕐᓄᑦ, ᐊᐃᕖᑦ, ᐊᒻᒪ ᑑᒑᓖᑦ. 
ᑐᓴᖅᑎᑦᑎᒍᑕᐅᔪᑦ ᑲᑎᑦᑐᒋᑦ ᐃᒪᕐᒥᐅᑕᐃᑦ ᐆᒪᔪᐃᑦ ᑐᖁᖃᑦᑕᕐᓂᖏᑦ (ᓄᓈᖅᑕᐅᔪᑦ + ᔭᒐᐃᔭᐅᔪᑦ) 
ᐱᑕᖃᕆᐊᖃᖅᑐᑦ ᓴᖅᑭᑎᑦᑎᓗᓂ ᑐᓐᖓᕕᒋᔭᔅᓴᐅᔪᓂᑦ ᑐᑭᓯᒋᐊᕈᑎᓂᑦ ᐅᖃᐅᔾᔨᒋᐊᓂᕐᒧᑦ 
ᓄᖑᓴᐃᖏᑦᑐᓂᑦ ᐆᒪᔪᕋᓱᓐᓂᐅᔪᓂᑦ. 

• ᐃᒪᕐᒥᐅᑕᓕᕆᔨᒃᑯᑦ ᑲᔪᖏᖅᓴᐃᔪᑦ ᑲᔪᓯᑎᑕᐅᓗᑎ ᑐᓴᖅᑎᑦᑎᖃᑦᑕᕐᓂᖅ ᐊᔾᔨᐅᖏᑦᑐᓂᑦ ᐃᒪᕐᒥᐅᑕᓂᑦ 
ᐆᒪᔪᓂᑦ ᓴᖅᑭᑲᑦᑕᖅᑐᓂᑦ / ᖃᓄᐃᓘᕐᓂᐅᔪᓂᑦ ᖃᐅᔨᒋᐊᖅᑕᐅᑲᓐᓂᓂᐊᕐᓗᑎ ᐊᐅᓚᑦᑎᖃᑎᒌᑦᑐᓄᑦ 
ᑲᑐᔾᔨᖃᑎᒌᓄᑦ, ᓲᕐᓗ, ᓄᓈᖅᓯᒪᔪᑦ ᐆᒪᔪᒥᓃᑦ, ᓯᒃᑯ−ᔭᐅᓯᒪᔪᑦ, ᐊᓯᖏᓪᓗ. 

• ᑭᖑᕙᖏᑦᑐᑦ ᐊᒻᒪ ᐱᑦᑎᐊᖅᓯᒪᔪᓂᑦ ᑐᓴᖅᑎᑦᑎᓂᕐᒧᑦ ᐱᑕᖃᕆᐊᖃᖅᑎᑕᐅᔪᖅ ᐊᑖᓂ ᐃᖃᓗᓕᕆᓂᕐᒧᑦ 
ᐱᖁᔭᖅ, ᐃᒪᕐᒥᐅᑕᓄᑦ ᐆᒪᔪᓄᑦ ᒪᓕᑦᑕᐅᔭᕆᐊᓖᑦ, ᐊᒻᒪ ᓄᓇᕗᒻᒧᑦ ᐊᖏᕈᑦ. ᐊᑐᓕᖁᔭᐅᔪᖅ ᑖᒃᑯᐊ 
ᐊᐅᓚᑦᑎᖃᑎᒌᑦᑐᑦ ᑲᑐᔾᔨᖃᑎᒌᑦ ᓇᓗᓇᐃᖅᓯᓗᑎ ᐱᒻᒪᕆᐅᓂᖓᓄ ᐆᒪᔪᖅᑕᐅᕙᑦᑐᓂᑦ ᑐᓴᖅᑎᑦᑎᓂᕐᒧᑦ 
ᐊᒻᒪ ᖃᐅᔨᓴᖃᑦᑕᓂᕐᒧᑦ.  

 
ᐃᖃᓗᐃᑦ: 
1) ᑐᓴᖅᑎᑦᑎᒍᑕᐅᓯᒪᔪᑦ ᐃᖃᓗᑦᑕᐅᔪᑦ 

• ᐊᕐᕌᓂ 2019/20 ᐃᖃᓗᓐᓂᑦ ᐃᖃᓗᓕᕆᓂᕐᒧᑦ, ᑲᑎᑦᑐᒋᑦ ᖃᓂᒋᔭᐸᓗᖏᓐᓂ 67,850 kg 
ᑐᓴᖅᑎᑦᑎᒍᑕᐅᓚᐅᖅᑦ ᐃᖃᓗᑦᑕᐅᔪᑦ ᐃᒪᕐᒥᐅᑕᓕᕆᔨᒃᑯᓐᓄᑦ ᐊᒻᒪ ᕿᓂᓂᕐᒧᑦ ᐃᒪᐅᔪᓂᑦ ᓄᓇᕗᒻᒥ. 
ᑖᒃᑯᓇᓐᖓᑦ, ᖃᓂᒋᔭᐸᓗᖏᑦ 23,500 kg was ᑐᓴᖅᑎᑦᑎᒍᑕᐅᓚᐅᖅᑐᑦ ᐃᖃᓗᑦᑕᐅᔪᑦ ᐸᓐᓂᖅᑑᒥᑦ, 
ᓄᓇᕗᒻᒥ ᐃᓄᐃᑦ ᓂᑭᖏᑦ ᑐᓴᖅᑎᑦᑎᓚᐅᖅᑐᑦ ᖃᓂᒋᔭᖏᓐᓂ 2,600 kg ᓂᐅᕕᖅᑕᐅᓪᓗᑎ ᐃᒡᓗᓕᒻᒥᑦ 
ᐊᒻᒪ ᑲᖏᖅᑐᒑᐱᒃ. ᐊᒥᐊᒃᑯᖏᑦ ᑲᑎᑦᑐᒋᑦ ᐃᖃᓗᑦᑕᐅᔪᑦ ᑐᓴᖅᑎᒃᑎᒍᑕᐅᓚᐅᖅᑐᑦ ᕿᑎᕐᒥᐅᑦ ᓂᖀᑦ ᑎᒥᖓ 
ᐊᒻᒪ ᑭᕙᓪᓕᕐᒥ ᐅᑭᐅᑕᖅᑐᒥ ᓂᖀᑦ.  

2) ᐸᓐᓂᖅᑑᒥ ᐃᖃᓗᓕᕆᓂᖅ 
• ᑕᒪᑐᒧᖓ ᐊᕐᕌᒍᒧᑦ 2020/21, ᐃᖃᓗᓐᓂᑦ ᐊᐅᔭᒃᑯᑦ ᐃᖃᓗᓕᕆᓂᖅ ᐸᓐᓂᖅᑑᖅ ᐃᑭᖓᓂ 

ᒪᑐᐃᓚᐅᖅᑐᖅ ᐋᒡᒌᓯ 3, 2020 ᐊᒻᒪ ᐊᐅᓚᓂᖃᓚᐅᖅᑐᖅ ᐱᖓᓱᓂᑦ ᐱᓇᓱᐊᕈᓯᕐᓂᑦ. ᖃᓂᒋᔭᖏᓐᓃᑦᑐᑦ 
36 ᐃᖃᓗᒐᓱᐊᖅᑏᑦ ᐃᖃᓗᒐᓱᖃᑕᐅᓚᐅᖅᑐᑦ ᐊᐅᔭᒃᑯᑦ ᐃᖃᓗᓕᕆᓂᕐᒥᑦ ᐊᒻᒪ ᐃᖃᓗᕝᕕᐅᓪᓗᑎ 12 
ᐃᒪᐃᑦ. 

• ᑲᑎᑦᑐᒋᑦ 17,520 kg (38,625 lbs) ᑲᑎᑦᑐᒋᑦ ᐅᖁᒪᐃᓐᓂᖏᑦ ᓄᓈᖅᑕᐅᓚᐅᖅᑐᑦ ᐸᓐᓂᖅᑑᖅ 
ᐃᖃᓗᓕᕆᕕᖓᓄ ᐊᐅᔭᖓᓂ 2020. ᑖᒃᑯᐊ ᐃᓚᒋᓪᓗᓂᒋᑦ ᖃᓂᒋᔭᐸᓗᖏᓐᓂ 200 kg ᑲᑎᑦᑐᒋᑦ 
ᐅᖁᒪᐃᓐᓂᖏᑦ ᐃᖃᓗᑦᑕᐅᓚᐅᖅᑐᑦ ᐃᐳᕈ 2020 ᐅᑭᐅᒃᑯᑦ ᐃᖃᓗᒐᓱᓐᓇᐅᑎᓪᓗᒍ, ᑲᑎᑦᑐᒋᑦ ᐃᖃᓗᐃᑦ  

ᐃᖃᓗᑦᑕᐅᓯᒪᔪᑦ ᐅᓪᓗᒥᒧᑦ ᑎᑭᑦᑐᒍ ᐸᓐᓂᖅᑑᒥ 2020/21 ᖃᓂᒋᔭᐸᓗᐊᓃᑦᑐᑦ 17,720 kg.  
 
ᐊᑯᑭᑦᑐᑦ ᖃᓕᕋᓕᖏᑦ (ᓇᑖᕐᓇᐃᑦ): 
1) ᐸᓐᓂᖅᑑᖅ ᐃᑭᖓᓂ ᖃᓕᕋᓕᓐᓂᑦ ᐊᐅᓚᑦᑎᕕᒋᔭᐅᔪᖅ (CSTMA) 

• ᔪᓚᐃᒥ 7, ᐃᒪᕐᒥᐅᑕᓕᕆᔨᒃᑯᑦ ᓅᔅᓯᓚᐅᖅᑐᑦ ᐊᕐᕌᒍᒧᑦ ᐅᑯᓂᖓ 70.37 ᑕᓐᔅ ᐃᖃᓗᑦᑕᐅᓯᒪᖏᑦᑐᓂᑦ 
2019 ᖃᓕᕋᓕᓐᓂᑦ ᐸᓐᓂᖅᑑᖅ ᐃᑭᖓᓂ ᖃᓕᕋᓕᓐᓂᑦ ᐊᐅᓚᑦᑎᕕᒋᔭᐅᔪᒥᑦ 2020-ᒧᑦ. ᐅᑦᑑᐱᕆᒥ 1, 
2020, DFO ᖃᐅᔨᒋᐊᕐᕕᐅᓚᐅᖅᑐᑦ ᑭᒡᒐᖅᑐᐃᔨᒧᑦ ᐸᓐᓂᖅᑑᖅ ᐃᑭᖓᓂ ᐃᖃᓗᓕᕆᔨᒃᑯᑦ ᑎᒥᖓᓐᓂᑦ 
(CSFL) ᐅᖃᖅᑐᓂ ᑖᒃᑯᐊ CSFL ᐃᖃᓗᒍᓐᓇᖏᓐᓂᕋᖅᑐᑎᑦ ᓅᑦᑕᐅᔪᓄᑦ ᐊᕐᕌᒍᒧᑦ ᑰᑕᖏᑦ 2020−ᒥᑦ. 
ᐃᖃᓗᑦᑕᐅᓂᖃᕈᓐᓇᑐᐃᓐᓇᕆᐊᖃᖅᑐᑦ ᐃᓚᖏᑦ 70.37 ᑕᓐᔅ 2019 ᓅᑦᑕᐅᔪᓄᑦ ᐊᕐᕌᒍᒧᑦ ᑰᑕᖏᑦ 
ᐃᖃᓗᑦᑕᐅᔪᓐᓇᖅᑐᖅ 2020-ᒥᑦ ᑭᓇᑐᐃᓐᓇᕐᒧᑦ ᐊᓯᖏᓐᓄᖏᓐᓂ CSFL. ᑭᓯᐊᓂᓕ, ᐱᔪᓐᓇᕐᓂᕆᔭᖏᑦ 
ᐃᓱᒫᓘᑕᐅᔪᑦ ᐸᓐᓂᖅᑑᒥ ᐃᖃᓗᓕᕆᕕᒃ ᐃᖃᓗᑦᑕᐅᕙᑦᑐᑦ ᑭᓪᓕᖃᖅᑎᑕᐅᔪᓐᓇᖅᑐᑦ. 

 
ᒥᐊᓕᒐᒃᑯᑦ ᐃᒪᕐᒥᐅᑕᓄᑦ ᐆᒪᔪᓄᑦ ᓴᐳᒻᒥᑦᑎᓂᕐᒧᑦ ᐱᖁᔭᖅ (MMPA) ᑎᑭᑎᑦᑎᓂᕐᒧᑦ ᐃᓚᒍᑕᖏᑦ 

• ᐅᑦᑑᐱᕆᒥ 7, 2020, ᒥᐊᓕᒐᒥ ᐃᒪᕐᓂᑦ ᐊᒻᒪ ᓯᓚᖓᓂ ᐊᐅᓚᑦᑎᓂᕐᒧᑦ (NOAA) ᓴᖅᑭᑎᑦᑎᓚᐅᖅᑐᑦ 
ᑭᖑᓪᓕᖅᐹᒥ ᑎᑎᕋᖅᑕᐅᓯᒪᔪᓂᖅ ᐊᓯᖏᓐᓂ ᓄᓇᓕᕐᔪᐊᓂᑦ ᐃᖃᓗᓕᕆᓂᕐᒧᑦ (LOFF) 2020−ᒧᑦ 
ᓇᓗᓇᐃᔭᖅᓴᐅᓯᒪᔪᑦ ᐅᕙᓂ U.S. MMPA, ᐊᑐᐃᓐᓇᐅᔪᑦ ᐅᕙᓂ: 
https://www.fisheries.noaa.gov/foreign/international-affairs/list-foreign-fisheries. 

• ᑐᓴᖅᑎᑦᑎᒍᑎᑕᖃᓚᐅᖅᑐᖅ ᐃᓄᓐᓄᑦ ᐊᐅᓚᑦᑎᖃᑎᒌᓐᓂᕐᒧᑦ ᐱᓕᕆᖃᑎᖏᓐᓄᑦ ᐊᒻᒪ ᐃᖃᓗᓕᕆᓂᕐᒧᑦ 
ᑎᒍᒥᐊᖅᑎᐅᖃᑕᐅᔪᑦ ᖃᕋᓴᐅᔭᒃᑯᑦ ᑎᑎᖅᑲᒃᑯᑦ ᐅᓇᐅᑎᓪᓗᒍ ᐅᑦᑑᐱᕆ 9, 2020. 

• ᐊᕕᑦᑐᖅᓯᒪᔪᒧᑦ U.S. MMPA “ᒪᕐᕉᒃ ᒪᑉᐱᒑᒃ” ᓴᖅᑭᖅᑎᑕᐅᓯᒪᔪᑦ ᐊᑐᓂ LOFF ᑎᑎᕋᖅᑕᐅᓯᒪᔪᓂᑦ 
ᐆᒪᔪᓂᑦ. ᑖᒃᑯᐊ ᓇᓗᓇᐃᔭᐃᔪᑦ ᑐᑭᓯᒋᐊᕈᑎᓕᒫᓂᑦ ᐱᑕᖃᖅᑎᑕᐅᔪᓐᓇᖅᑐᑦ NOAA 
ᐱᕙᓪᓕᐊᓂᖃᖅᑎᓪᓗᒋᑦ ᑲᓇᑕᒥ ᐊᔾᔨᒌᓐᖑᐊᖅᑎᒐᔅᓴᐅᓂᖏᓐᓄᑦ ᓇᓂᔭᐅᔪᑦ (CF) ᑐᔅᓯᕋᐅᑎᓕᐅᕈᑦ 
ᐱᕙᓪᓕᐊᓂᖓᓄᑦ process. 

• ᐊᕕᑦᑐᖅᓯᒪᔪᒧᑦ ᒪᕐᕉᒃ ᒪᑉᐱᒑᒃ ᐊᐅᓪᓚᖅᑎᑕᐅᓂᐊᖅᑐᑦ ᐅᖃᐅᓯᔅᓴᖃᕐᕕᐅᓗᑎ/ᑐᓴᕐᕕᖃᕐᓗᑎ 
ᐊᐅᓚᑦᑎᖃᑎᒌᓐᓂᕐᒧᑦ ᐱᖠᕆᖃᑎᖏᓐᓂᑦ ᐊᒻᒪ ᑎᒍᒥᐊᖅᑎᐅᖃᑕᐅᔪᓂᑦ ᑐᓂᔭᐅᓚᐅᖅᑎᓐᓇᒋᑦ 
ᑐᑭᓯᒋᐊᕈᑏᑦ NOAA−ᑯᓐᓄᑦ, ᐊᒻᒪ ᐊᕕᑦᑐᖅᓯᒪᔪᒧᑦ ᐅᖄᓚᐅᑎᒃᑯᑦ ᑲᑎᒪᓂᐅᔪᖅ ᐋᖅᑭᑦᑕᐅᓂᐊᖅᑐᑦ 
ᓯᕗᓂᐊᒍ ᓄᖑᓚᐅᖅᑎᓐᓇᒍ 2020 ᐅᖃᐅᓯᖃᕐᓗᑎ LOFF, ᒪᕐᕉᒃ ᒪᑉᐱᒑᒃ, ᐊᒻᒪ CF ᑐᔅᓯᖃᐅᑎᓕᐅᕈᒻᒧᑦ 
ᐱᕙᓪᓕᐊᓂᖓ. 

 
ᑎᑎᕋᖅᑐᑦ: ᐃᖃᓗᓕᕆᓂᕐᒧᑦ ᐊᐅᓚᑦᑎᓂᕐᒧᑦ, ᐅᑭᐅᑕᖅᑐᒧᑦ − ᐃᒪᕐᒥᐅᑕᓕᕆᔨᒃᑯᑦ ᑲᓇᑕ 
 
ᐅᓪᓗᖓ: ᓅᕕᐱᕆ 02, 2020 

https://www.fisheries.noaa.gov/foreign/international-affairs/list-foreign-fisheries

